
2024 оны 7 сарТа Шугам хоолой & Хэмжүүрийн Диаграм (P&ID/Ш&ХД) зургаа шинэчилсэн үү? 

2019 онд Ү хэлбэрийн шүүлтүүрээр 4500 кг шатамхай 

изобутан алдагдаж улмаар дэлбэрэлт болсон. 1 ажилтан 

нас барж, 2 ажилтан хүнд гэмтсэн бөгөөд мөн 28 ажилтан 

гэмтэл авч улмаар тухайн компани нь дампуурлаа 

зарласан. Энэхүү мэдээллээр уг ослоос авсан олон 

сургамжуудын нэг (урсгал хаагдсан үед шингэн тэлэх нь 

маш өндөр даралт бий болдог)-ийг онцлон танилцуулна. 

Шугам хоолой & Хэмжүүрийн Диаграм (Ш&ХД) дээр Ү 

хэлбэрийн шүүлтүүрийн холболт буруу тэмдэглэгдсэн 

байсан (1-р зураг). Үйлдвэрлэлийн Аюулын Дүн 

Шинжилгээ (ҮАДШ)-ын шинэчлэх үед ашиглаж байсан 

зураг дээр Ү хэлбэрийн шүүлтүүр, үл буцах хавхалга, гар 

ажиллагаатай хаалтын аль аль нь тэмдэглэгдээгүй 

байсан. Эдгээр тоноглолуудын улмаас шингэний урсгал 

хаагдах нөхцөл бүрдсэн. Тухайн компани нь анхдагч 

ҮАДШ болон ҮАДШ-г дахин баталгаажуулах үе шатуудыг 

гүйцэтгэсэн боловч Ш&ХД схем зураг буруу байгааг 

илрүүлж чадаагүйн улмаас шингэний тэлэлтээс үүсэх 

аюулыг урьдчилан тодорхойлж чадаагүй. 

Мөн шугам хоолойг 304 төрлийн гангаар хийж, гагнуураар 

эсвэл фланецаар холбосон гэж тэмдэглэсэн байсан 

боловч Ү хэлбэрийн ширмэн шүүрийг ган хоолойд 

эрээслэх байдлаар холбож угсарсан нь шугам хоолойн 

техникийн шаардлагад нийцээгүй (2024 оны 5 сарын 

мэдээллээс харна уу).

Одоогийн болон үнэн зөв Ш&ХД нь үр дүнтэй ҮАДШ-ын үндэс юм.

▪ Шингэн тэлэх үед шугам хоолой болон 

үйлдвэрлэлийн бусад тоног төхөөрөмжийн дотоод 

даралт маш ихээр нэмэгддэг. Ялангуяа изобутан 

гэх мэтийн шингэрүүлсэн шатдаг хий нь шугам 

хоолойд урсгал нь хаагдсан тохиолдолд даралт 

ихээр нэмэгддэг. 

▪ Ш&ХД ын схем зураг нь ҮАДШ хийхэд мэдээллийн 

гол эх үүсвэр болно. Ш&ХД-ын зураг нь үнэн зөв 

байх нь үйлдвэрлэлийн үйл явц, түүнийг дагалдан 

үүсэж болзошгүй аюул ослыг тодорхойлоход чухал 

үүрэгтэй.  

▪ ҮАДШ-ний баг Ш&ХД-ын хэсэг тус бүрийг шалгаж 

аль нэг хэсгээс ямар нэг асуудал үүсэж болзошгүй 

эсэхийг нарийвчлан хайж шалгадаг.

▪ Эрсдэлийн менежментийн сайн туршлага нь ҮАДШ 

гүйцэтгэх үед Ш&ХД-ыг нарийвчлан тусгасан 

байхыг ҮАА-ны шаардлагын дагуу шаарддаг.

▪ ҮАДШ-г тогтмол давтамжтайгаар шалгаж, дахин 

баталгаажуулж байх ёстой. 

▪ Дахин баталгаажуулахын гол зорилго нь хийгдсэн 

өөрчлөлтүүдийг хянан магадлах, тэдгээр 

өөрчлөлтүүдийг зөв зохистой удирдаж байгаа 

эсэхийг нягтлах зорилготой.

1-р зураг. Хийн дэлбэрэлт болоход нөлөөлсөн холболтын 

хялбаршуулсан диаграмм. CSB байгууллагын оюуны өмч.

Эх сурвалж: https://www.csb.gov/file.aspx?DocumentId=6260

Та үүнийг мэдэх үү?

Та юу хийх ёстой вэ?

Мэдээллийн ивээн тэтгэгч

Үйлдвэрийн ажилчдад зориулав

www.aiche.org/ccps/process-safety-beacon  

▪ Ш&ХД-ын схем зураг нь ажлын талбай дээр байгаа 

зүйлсийг бодитоор тусгасан байх ёстой бөгөөд 

хэрэв зөрүүтэй байвал ахлах ажилтандаа мэдэгд. 

▪ Та ҮАДШ-нд оролцож байгаа бол Ш&ХД-ын зураг 

үнэн зөв байгаа эсэхийг шалга. Буруу байвал ҮАДШ-

ний багтаа мэдэгд. 

▪ ҮАДШ-ны баг нь үйлдвэрлэлийн үйл ажиллагааны 

хэсэгт зочилж, талбай дээр нь харьцуулж шалгана. 

Ингэснээр онцгой аюул, хамгаалалт, шугам хоолойн 

асуудлыг илрүүлэх боломжтой болно. 

▪ Хэрэв та аюултай үйл ажиллагаанд ¾” (19 мм) -ээс 

дээш диаметртэй шугам хоолойд эрээсэн холболт 

ашигласан байвал ахлах ажилтандаа мэдэгд. 

Liquid trapped 

inside this 

section

mailto:ccps_beacon@aiche.org
http://aiche.org/ccps
https://www.aiche.org/ccps
http://www.iomosaic.com/
http://www.iomosaic.com/
https://www.csb.gov/file.aspx?DocumentId=6260
http://www.aiche.org/ccps/process-safety-beacon

